
Donostia, 2016ko maiatzaren 6a

IDAZKARITZA NAGUSIARI

MOZIO ARRUNTA MEMORIA HISTORIKOAREN ESPAZIOAK SEINALEZTATZEA DELA ETA

Irabazi Donostia taldearen bozeramaile Amaia Martin Garinek, Udalbatzaren Araudi Organikoaren
98. artikulua oinarri, MOZIO ARRUNT hau aurkeztu nahi du, memoria espazioak seinaleztatu behar direla
eta, OSOKO BILKURAN azter dadin

JUSTIFIKAZIOA

Lehengo irailean, “Memoriaren ibilbideak. Gerra zibilaren memoriarekin lotutako espazioen zerrenda”
txostena aurkeztu zen. Txostenaren xedea da 1936ko estatu kolpe militarrak sorrarazitako gerra zibilarekin

lotura duten memoria lekuen zerrenda zehatz bat eskaintzea.

Eskaera horren jatorria Eusko Legebiltzarrak 2014ko ekainaren 12an onartutako legez besteko

proposamena da.

‘Eusko Legebiltzarrak Eusko Jaurlaritzari eskatzen dio egin dadila txosten independente eta osatu bat, sei
hilabeteko epean, UPV/EHUri edo Valentin de Foronda Institutuari enkargatu ahal zaiena, non jasoko baita
estatu kolpe militarraren ondorengo gerrak eta diktadura frankistak iraun zuten bitartean izandako gertakari
edo jazoera berezi edo aparteko garrantzi historikodunei lotutako tokien zerrenda (memoria historikoaren
ibilbideak), bai eta izandako gertaerei buruzko informazio historikoa, tartean egon ziren pertsona eta

erakundeei buruzko datuak, eta haiekin zerikusia daukan beste edozein informazio ere”.

“‘Eusko Legebiltzarrak Eusko Jaurlaritzari eskatzen dio bultza dadila, euskal udalekin akordioak eginez,
memoria historikoaren ibilbideen identifikazioa, babesa eta seinalizazio prozeduraren erregulazioa, eta
orobat susta dadila kendutako sinbolo frankistekin interpretazio espazioak sortzea, horiek testuinguruan

kokatuz".

Memoriaren ibilbideen barruan ez da ageri hobien eta desagertutako pertsonen zerrenda; izan ere, Aranzadi
ari da lan horretan, Eusko Jaurlaritzarekin lankidetzan; ezta erbesteko ibilbideak ere, Euskal Autonomia

Erkidegotik haragokoak, beste txosten monografiko batean argitu beharko direnak, txostenak berak dioenez.

Lanak atal hauek ditu: Memoria biziko eremuak; espazio ekonomikoak eta administratiboak; gerra zibilaren
lekuak, eta horien barruan, gerra lekuak eta bonbardatutako lekuak; atxilotze eremuak; ospitaleak eta
osasuna eta lan behartuetarako eremuak.

Era berean, azterlan horretan, gerra zibilari lotutako memoria historikoa berreskuratzeko etorkizunean

gauza daitezkeen zenbait ekintza planteatzen dituzte ikertzaileek.

Horregatik guztiagatik, hau da aurkezten dugun
MOZIO ARRUNTA
1. Donostiako Udalbatzak Eusko Jaurlaritzari eskatzen dio, “Memoriaren ibilbideak. Gerra zibilaren
memoriarekin lotutako espazioen zerrenda” azterlana oinarri hartuta, jar ditzala oroitzapenezko

plaka txosten horretan jasotako espazio guztietan.

2. Donostiako Udalbatzak Eusko Jaurlaritzari eskatzen dio urtebeteko epean gara ditzala “Memoriaren
ibilbideak. Gerra zibilaren memoriarekin lotutako espazioen zerrenda” azterlanean ematen diren
etorkizuneko lanetarako aholkuak.

Amaia Martin Garin,

Irabazi Donostia taldearen bozeramailea.



